
Astelehenean, 2006ko ekainaren 12an.  Miguel Sanz Sesma presidentea buru zuelarik, Nafarroako Gobernuak ohiko bilkura egin du gaur. Bertan, besteak beste, Gobernuak ondoko gai hauek onetsi ditu:

INDUSTRIA ETA TEKNOLOGIA, MERKATARITZA ETA LAN DEPARTAMENTUA

2,81 milioi euroko dirulaguntza CETENA Fundazioarentzat I+G+b proiektuetarako


Astelehenean, 2006ko ekainaren 12an. Nafarroako Gobernuak 2,81 milioi euroko dirulaguntza onetsi du CETENA Fundazioarentzat I+G+b proiektuak egiteko 2006. urtean zehar. Dirulaguntza hauek hainbat programetarako erabiliko dira Nafarroako Gobe5rnuarenak diren CEMITEC (Nafarroako Berrikuntza eta Teknologiaren Diziplina anitzeko Zentroa) eta CITEAN (Nafarroako Automozioaren Berrikuntza Teknologikoaren Zentroa) zentroek garatzen dituztenak.

Zehatz-mehatz, aipatu bi zentro horiek garatuko diren I+G+b proiektuek, besteak beste, automozioa, elektronika eta fluido eta materialen mekanika arloko alderdiak ukituko dituzte. Horrela, CITEAN-ek 1,75 milioi  euroko dirulaguntza jasoko du, eta CEMITEC-ek 1,06 milioi eurokoa.
Jakina denez, CITEAN martxan jarri zen 2003ko irailean CETENA Fundazioan barrenean, lankidetza hitzarmen baten bidez, Nafarroako Gobernuak, Nafarroako Unibertsitate Publikoak , “DANA Automoción” eta “AP Amortiguadores” enpresek eta CETENA Fundazioak berak sinatuta. 

CITEAN-en helburu nagusiak ondoko hauek dira: automozio sektoreko enpresen lehiakortasuna eta garapen industriala handitzea; sistema eta moduko osatuen osoko hornitzaile izateko enpresen ahalmena handitzea; balio erantsi eta ezagutza eduki handien ematen duten unitate edo sailak bultzatzea  enpresetan; Unibertsitate eta teknologia zentroekin kolaboratzea ikerkuntza, garapen eta berrikuntza (I+G+B) arloan; enpresa multinazionalen tokiko filialak sustatu eta finkatzea Nafarroan eta enplegu gehiago eta hobea sortzen duten inbertsioak erakartzea.
Nafarroako Berrikuntza eta Teknologiaren Diziplina anitzeko Zentroa (CEMITEC), berriz, CETENA Fundazioarena da, irabazteko asmorik gabeko entitate pribatua dena. Fundazio honen Patronatua Nafarroako Gobernuak zuzentzen du. CEMITEC zentroaren helburua da enpresen lehiakortasuna hobetzea I+G proiektuen bidez eta hiru arlotan espezializatuta dago: elektronika, fluidoen mekanika eta ingeniaritza termikoa, metalezko materialak eta material polimerikoak.

INDUSTRIA ETA TEKNOLOGIA, MERKATARITZA ETA LAN DEPARTAMENTUA
Gobernuak 48.000 emanen ditu Nafarroako III. Merkataritzaren Astea antolatzeko

Helburua da txikizkako merkataritzaren egituraren alde egitea udalerrietako hirigune barrenean

Astelehenean, 2006ko ekainaren 12an.  Nafarroako Gobernuak onetsi du gaurko bilkuran lankidetza hitzarmena sinatzea Iruñeko Udalarekin eta Nafarroako Merkataritza eta Industria Ganbara Nafarroako III. Merkataritzaren Astea antolatzeko. Gobernuak 48.000 euro emanen ditu gehienez ere programatzen diren ekitaldiak finantzatzeko.

 Jakina denez, Nafarroako Gobernuko Industria eta Teknologia, Merkataritza eta Lan Departamentuak, Barneko Merkataritza Antolatu eta Sustatzeko Programa barrenean, helburu gisa dauka txikizkako merkataritzaren egitura mantentzea nafar udalerrietako hiriguneen barruan.
INDUSTRIA ETA TEKNOLOGIA, MERKATARITZA ETA LAN DEPARTAMENTUA
Gobernuak 600.000 emanen ditu Enplegurako Aspace Nafarroa Fundazioaren “Ecointegra” programarako

Hotzeko aparatuak eta etxetresna elektriko txikiak birziklatzeko proiektua da eta 30 lanpostu sortuko da
Astelehenean, 2006ko ekainaren 12an.  Nafarroako Gobernuak 600.000 euroko dirulaguntza onetsi du gaurko bilkuran Enplegurako “Aspace Navarra” Fundazioaren “Ecointegra” programari sostengua emateko. Dirulaguntza hauek 2006. 2007 eta 2008. urteetako aurrekontuen kargura emanen dira, inbertsiorako dirulaguntzen gisa.
Enplegurako Aspace Nafarroa Fundazioa hotzeko aparatuak eta etxetresna elektriko txikiak birziklatzeko planta eredu bat bultzatzen ari da. Proiektuak “Ecointegra” du izena eta 30 lanpostu sortuko ditu.
INDUSTRIA ETA TEKNOLOGIA, MERKATARITZA ETA LAN DEPARTAMENTUA

Gobernuak 454.301 euroko hainbat urtetarako gastua onetsi du I+G+B proiektuetarako dirulaguntzen zain dauden eskariak tramitatzeko


Astelehenean, 2006ko ekainaren 12an.  Nafarroako Gobernuak 454.301 euroko hainbat urtetarako gastua onetsi du gaurko bilkuran ikerkuntza, garapen eta berrikuntza (I+G+B) proiektuetarako dirulaguntze3n zain dauden eskariak tramitatuk ahal izateko. Gastua 2006tik 2008ra bitarteko aurrekontuen kargura eginen da.
HEZKUNTZA DEPARTAMENTUA

Departamentuak Vianako “Rikardo Campano” Ikastetxe Publikoaren handitzea finantzatuko du


Astelehenean, 2006ko ekainaren 12an.  Nafarroako Gobernuak hartutako erabaki baten bidez lankidetza hitzarmen baten testua onetsi da Hezkuntza Departamentuak eta Vianako Udalak sinatu behar dutena hango “Ricardo Campano” Haur eta Lehen Hezkuntzako eta DBHko zentroa handitzeko. Horrez gain, 516.000 euroko zenbateko gehienezkoa onetsi da, Hezkuntza Departamentuak aipatu hitzarmenetik datozen konpromisoak bete ditzan.

Aipatu dirua honelaxe banatuko da: 40.000 euro 2006ko aurrekontuarekin; beste horrenbeste 2007ko aurrekontuen kargura; eta 436.000 euro 2008ko aurrekontuekin.
BESTELAKO GAIAK


Arestian aipatutakoez landara, Nafarroako Gobernuak ondoko gai hauek ere onetsi ditu:
Toki Administrazio Departamentua

· Buñueleko ingurabidearen eraikuntzak ukitzen dituen ondasun eta eskubideen okupazioa presakoa dela deklaratu du Gobernuak

Herrilan, Garraio eta Komunikazio Departamentua

· 939.932 euroko inbertsioa onetsi da Auritz eta Aurizberriko zeharbideak hobetzeko.

Ekonomia eta Ogasun Departamentua

· Gobernuak 88.400 euroko dirulaguntzak onetsi ditu informazio teknologia berrien arloko jarduerak sustatzeko.

Ingurumen, Lurraldearen Antolamendu eta Etxebizitza Departamentua

· 30.000 euroko gastua onetsi da Nafarroako eper gorriari buruzko ikerketa egiteko.
Osasun Departamentua

· Gobernuak baimena eman du Nafarroako Ospitaleko harresia berritzeko obrak kontratatzeko.

